
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

(১৭)



থাকি, সে গৌনটি কোথায়? ঐ দরিদ্র কামিনীকে প্রদান করিলে ভাল হয় না? যে হেতুক দেখিতেছি তাহার বস্ত্রের অত্যন্ত প্রয়োজন হইয়াছে। তাহাতে বিবি বর্ড ইলাইজার আসিবার পূর্ব্বে রাত্রিযোগে যে অভিপ্রায় সাহেব ব্যক্ত করিয়াছিলেন, তাহা স্মরণ করত ঈষদ্ধাস্য করিয়া কহিলেন, সে গৌনটি আমি অবশ্য অনুসন্ধান করিব। ঘণ্টাদুই পর ইলাইজা জাগরিত হইলে সাহেব বিবি দুই জনেই রন্ধনশালায় গমন করিলেন।



বিবি বর্ডের সহিত ইলাইজার কথোপকথন।

 ইলাইজা তাহাদিগকে দর্শন করিয়া নয়ননীরে ভালিতে লাগিলেন, তদ্দর্শনে বিবির অশ্রুপাত হইল এবং তিনি ক্রন্দন করিতে করিতে বলিলেন, হে দরিদ্রা নারী! তোমার কোন ভয় নাই, আমাদিগকে তোমার বন্ধু স্বরূপ জানিও। অতএব বল তুনি কোথা হইতে আসিয়াছ তোমার অভাবই বা কি এবং কি জন্যই বা পলাইয়া আইলে? তাহাতে তিনি উত্তর করিলেন, আমি কেনটকি হইতে আসিতেছি, কিন্তু তৎকালে তিনি বিবির মুখ পানে চাহিয়া দেখিলেন যে তিনি ক্রন্দন করিতেছেন। তাহাতে হঠাৎ বলিলেন, হে মান্যা বিবি! আপনকার কি কখন সন্তান বিয়োগ হইয়াছে? তচ্ছ্রবণে সাহেব বিবি

